
ᐃᖅᑲᓇᐃᔭᕐᕕᖕᒥᑦ ᐸᒡᕕᓴᒃᑕᐅᓐᓇᙱᓐᓂᕐᒧᑦ ᐊᑐᐊᒐᖅ

 

ᐊᑐᐊᒐᖅ ᑎᑎᕋᖅᓯᒪᔪᖅ 
 

ᓄᓇᕗᑦ ᒐᕙᒪᒃᑯᖏᑦ ᐱᓇᓱᐊᒻᒪᕆᒃᐳᑦ ᐃᖅᑲᓇᐃᔭᕐᕕᖕᒥᑦ ᖃᓄᓕᒫᖅ ᐸᒡᕕᓴᒃᑕᐅᓐᓇᖁᓇᒋᑦ. ᓄᓇᕗᑦ 
ᒐᕙᒪᒃᑯᖏᑦ ᐊᖏᕐᓯᒪᕗᑦ ᐃᓕᖅᑯᓯᖏᑦᑕ ᑐᙵᕕᖏᑎᒍᑦ ᐃᓅᖃᑎᒌᑦᓯᐊᕐᓂᐅᑉ, ᐱᒋᐊᓪᓚᒃᑎᓪᓗᒋᑦ ᐃᓄᐃᑦ 
ᐃᓅᖃᑎᒌᑦᑎᐊᕈᓐᓇᖕᓂᖏᑦ, ᐱᓕᕆᖃᑎᖃᑦᑎᐊᕐᓂᖅ ᐊᒻᒪᓗ ᐊᓯᒥᑦ ᐃᒃᐱᒍᓱᑦᑎᐊᕐᓂᖕᓂᑦ. 

 
ᑐᙵᕕᒋᔭᑦ 

 
ᐅᓇ ᐊᑐᐊᒐᖅ ᐊᐅᓚᑕᐅᕗᖅ ᐅᑯᓄᖓ ᐱᒻᒪᕆᐅᔪᓄᑦ ᑐᙵᕕᐅᔪᓄᓪᓗ: 

 
• ᐅᔾᔨᕐᓱᐃᑦᑎᐊᕐᓂᖅ – ᑭᒃᑯᑐᐃᓐᓇᓄᑦ ᐱᔨᑦᑎᕋᕐᕕᖃᖅᐸᖕᓂᕐᒧᑦ ᐃᖅᑲᓇᐃᔭᖅᑏᑦ ᐱᓕᕆᐊᒃᓴᒥᓂᒃ 

ᐱᓕᕆᖃᑦᑕᕆᐊᖃᖅᐳᑦ ᑐᙵᓇᑦᑎᐊᕐᓗᑎᒃ ᐊᒻᒪᓗ ᐅᔾᔨᕐᓱᑦᑎᐊᕐᓗᑎᒃ ᐊᒻᒪᓗ ᐃᒃᐱᒋᑦᑎᐊᕐᓗᓂᒋᑦ 
ᐃᖅᑲᓇᐃᔭᖃᑎᓂ. 

 
• ᖃᓄᖅᑑᕈᓐᓇᕐᓂᖅ-ᐃᓱᒪᒃᓴᕐᓯᐅᕈᓐᓇᖕᓂᖅ ᐊᑲᐅᙱᓕᐅᕈᑎᔪᓂ ᐱᓕᕆᔪᓐᓇᕐᓗᓂ, 

ᐃᓱᒪᒃᓴᕐᓯᐅᕐᓂᒃᑯᑦ ᐊᒻᒪᓗ ᐊᑐᕈᓐᓇᖕᓂᖕᓂ ᑐᑭᓯᒋᐊᕐᕕᖕᓂᑦ ᐊᒻᒪᓗ ᐊᓯᔾᔨᕈᓐᓇᖕᓂᖓ ᑕᑯᒃᓴᐅᓗᓂ 
ᐊᒻᒪᓗ ᐊᓯᔾᔨᕐᐸᓪᓕᐊᔪᓄᑦ ᓯᓚᕐᔪᐊᒥᑦ ᐃᓕᙵᓕᑲᐅᕐᑐᕈᓐᓇᕐᓗᓂᔾᔪᒃ, ᑭᓇᓕᒫᑉ 
ᐱᔪᓐᓇᕐᓯᒋᐊᖃᖅᑕᖏᑦ. 

 
• ᐸᒡᕕᓴᒃᓯᓂᖅ ᐊᑐᕐᓂᕐᓗᐃᓂᐅᒻᒪᕆᒃᐳᖅ, ᖃᓄᐃᓕᔭᐅᔾᔪᑎᒋᔪᓐᓇᕐᐸᓵᖅᖢᒍ ᐊᒻᒪᓗ 

ᐊᓂᑕᐅᔾᔪᑕᐅᔪᓐᓇᕐᖢᓂ. 
 

• ᐅᖃᐱᓘᑕᐅᔪᓕᒫᑦ ᐸᒡᕕᓴᒃᑐᓄᑦ ᐱᓕᕆᐊᖑᖃᑦᑕᕐᓂᐊᕐᐳᑦ ᓈᒻᒪᒃᑐᒃᑯᑦ, ᓴᖅᑭᔮᙱᑦᑐᒃᑯᑦ ᐊᒻᒪᓗ 
ᓱᒃᑲᓕᔾᔫᒥᔪᒃᑯᑦ. 

 
• ᓄᓇᕗᑦ ᒐᕙᒪᒃᑯᖏᑦ ᑐᙵᓇᖕᓂᖕᒥᑦ ᐃᒃᐱᒋᖃᑎᒌᑦᑎᐊᕐᓂᖕᒥᑦ, ᐊᔾᔨᒌᒃᑎᑦᑎᔪᓂ ᐊᒻᒪᓗ 

ᐃᓱᒫᓘᑎᖃᕐᑐᓂ ᐃᓂᖃᐃᓐᓇᕋᓱᒃᓂᐊᕐᐳᑦ ᐊᒻᒪᓗ ᑐᓂᓯᓗᑎᒃ ᐊᑐᕐᑕᐅᖃᑦᑕᕐᓂᐊᕐᑐᓂᒃ 
ᖃᓄᐃᓕᐅᕆᐊᓕᖏᓐᓂᒃ ᐅᖃᐱᓗᒃᓯᒪᔪᖃᓕᕐᐸᑦ ᐸᒡᕕᓴᐃᔪᒥᑦ ᒪᓕᒃᓗᑎᒃ ᐋᖅᑭᐅᒪᔪᓂ ᐸᒡᕕᓴᖕᓂᖕᒧᑦ 
ᐊᑐᐊᒐᓂ ᐊᑐᐊᒐᐃᓪᓗ ᖃᓄᖅ ᒪᓕᒃᑕᐅᔭᕆᐊᖃᖕᓂᖏᓐᓂᒃ ᑎᑎᕋᖅᓯᒪᔪᑦ ᐃᖅᑲᓇᐃᔭᖅᑐᓕᕆᔨᒃᑯᑦ 
ᐊᑐᒐᖏᓐᓂᒃ. 

 
• ᑮᓇᐅᔭᓕᕆᔨᒃᑯᑦ ᐱᑎᑦᑎᓂᐊᕐᐳᑦ ᐱᓕᕆᕝᕕᐅᔪᓕᒫᓂᑦ ᐊᒻᒪᓗ ᐃᓄᖕᓄᑦ ᐱᓕᕆᕝᕕᐅᓲᓄᑦ ᓈᒻᒪᒃᑐᓂᑦ 

ᐱᓕᕆᔾᔪᑎᓂᒃ ᐅᕝᕙᓘᓐᓃᑦ ᑎᑎᖅᑲᓂᑦ, ᐊᑐᐊᒐᓂᒃ, ᐅᖃᐅᔾᔪᐃᔪᓐᓇᕐᓗᑎ ᐊᒻᒪᓗ ᐃᓕᓐᓂᐊᕐᓂᓂᑦ 
ᐃᓕᖓᐃᓐᓇᕋᓱᐊᖕᓂᕐᒥᑦ ᐸᒡᕕᓴᒃᑕᐅᓐᓇᙱᑦᑐᒥᑦ ᐃᖅᑲᓇᐃᔭᕐᕕᖃᖕᓂᖕᒥᑦ. 

ᐊᑐᖅᑕᐅᓂᖓ 
 
ᑖᓐᓇ ᐊᑐᐊᒐᖅ ᐊᑐᖅᐳᖅ ᑕᒪᐃᓐᓄᑦ ᐃᖅᑲᓇᐃᔭᖅᑎᓕᒫᓄᑦ ᓄᓇᕗᑦ ᒐᕙᒪᒃᑯᖏᓐᓂ ᑭᒃᑯᑐᐃᓐᓇᓄᓪᓗ ᑎᒥᒋᔭᐅᔪᓄᑦ. 

 
ᑖᓐᓇ ᐊᑐᐊᒐᖅ ᐊᑐᖅᑕᐅᔪᓐᓇᖅᐳᖅ ᖃᓄᕆᑦᑐᕈᓘᔭᕐᓄᑦ ᐸᒡᕕᓵᕆᓂᕐᓄ ᐱᐅᙱᑦᑐᒃᑯᑦ ᐊᒃᑐᖅᓯᓂᖃᖅᐸᒃᑐᓄᑦ 
ᐃᖅᑲᓇᐃᔭᕐᕕᒋᔭᐅᔪᓂᒃ ᓴᖅᑭᑎᑦᑎᓕᖅᐸᒃᑐᓄᓪᓘᓐᓃᑦ ᐱᐅᙱᑦᑐᓂᒃ ᐃᖅᑲᓇᐃᔭᕐᓂᕐᒧᑦ−ᐊᒃᑐᐊᓂᓕᖕᓂᒃ 
ᖃᓄᐃᓕᖓᓕᕐᓂᕆᔭᐅᔪᓂᒃ ᐱᓂᕐᓗᒡᕕᐅᓯᒪᔪᓄᑦ ᐸᒡᕕᓴᒡᕕᐅᓯᒪᓪᓗᑎᒃ. ᐃᓗᓕᒃᑲᓐᓂᖏᑦ ᐱᔾᔪᑎᖃᖅᖢᑎᒃ 
ᐊᑐᖅᑎᑦᑎᓂᕐᒥᒃ ᑖᔅᓱᒥᖓ ᐊᑐᐊᒐᕐᒥᒃ ᒪᓕᒃᑕᐅᔭᕆᐊᖃᖅᐸᒃᑐᓪᓗ ᐋᖅᑭᒃᓯᒪᓕᖅᑎᑦᑎᓂᐊᕐᓗᓂ ᐅᖃᐱᓘᑕᐅᓯᒪᔪᓂᒃ 
ᐃᓕᐅᖅᑲᖅᑕᐅᓯᒪᕗᑦ ᑎᑎᕋᖅᓯᒪᓂᖓᓂ 1010−ᒥ ᐅᑯᓇᓂ, HRM−ᒥ. 

 

ᑐᑮᑦ 
 
ᐃᖅᑲᓇᐃᔭᕐᕕᒋᔭᐅᔪᒥ ᐸᒡᕕᓴᒡᕕᖃᕐᓂᖅ ᑐᑭᖃᖅᑎᑕᐅᕗᖅ ᐃᓚᖃᖅᑎᑕᐅᓪᓗᓂ ᓈᒻᒪᙱᑦᑐᓂᒃ ᐅᖃᖃᖅᑕᕐᓂᕐᒥᒃ 
ᐱᓕᕆᐊᖃᖃᑦᑕᕐᓂᕐᒥᒡᓘᓐᓃᑦ ᑐᙵᕕᖃᖅᑎᑕᐅᓪᓗᑎᒃ ᐊᑐᖅᑕᐅᔭᕆᐊᖃᖅᐸᙱᑦᑐᓄᑦ ᑎᑎᕋᖅᓯᒪᔪᓄᑦ ᐅᑯᓇᓂ, 
ᓄᓇᕘᒥ ᐃᓄᐃᑦ ᐱᔪᓐᓇᐅᑎᖃᕐᓂᖏᓐᓄᑦ ᐱᖁᔭᕐᒥ ᖃᐅᔨᒪᔭᐅᓗᑎᒃ ᖃᐅᔨᒪᔭᐅᓪᓗᐊᕐᓗᑎᒡᓘᓐᓃᑦ 
ᑐᙵᓇᙱᓐᓂᖏᓐᓂᒃ, ᓄᓕᐊᕐᓂᒃᑰᖓᓂᖏᓐᓂᒃ, ᐊᒻᒪᓗ ᐅᕝᕙᓘᓐᓃᑦ ᐃᓄᖕᒧᑦ ᐊᑕᐅᓯᕐᒧᑦ ᐸᒡᕕᓴᒡᕕᖃᕐᓂᕐᒥᒃ. 
ᑕᐃᒪᐃᑦᑕᕆᐊᖃᙱᕝᕕᐅᕙᒃᑐᑦ ᐃᓕᔭᐅᓯᒪᔪᑦ ᐱᖁᔭᕐᒥ ᐅᑯᐊᖑᕗᑦ: ᖃᓄᖅ ᐅᕕᓂᖃᕐᓂᕐᒧᑦ, ᖃᓄᖅ ᑕᖅᓴᖃᕐᓂᕐᒧᑦ, 
ᖃᓄᖅ ᐃᓱᒪᒋᔭᖃᖅᐸᖕᓂᕐᒧᑦ, ᖃᓄᕆᑦᑐᒥᒃ ᐅᒃᐱᕐᓂᖃᕐᓂᕐᒧᑦ, ᑭᓲᓂᕐᒧᑦ (ᐊᕐᓇ/ᐊᖑᑎ, ᖃᓄᕆᑦᑐᒃᑯ 
ᓄᓕᐊᖅᐸᖕᓂᕐᒧᑦ, ᖃᓄᖅ ᐊᕐᕌᒍᖃᖅᑎᒋᓂᕐᒧᑦ, ᑎᒥᒃᑯ ᐃᓕᖅᑯᓯᖅᓱᙱᓐᓂᕐᒧᑦ, ᓇᑭᙶᕐᓂᑰᓂᕐᒧᑦ, 
ᓇᓂᕐᒥᐅᑕᐅᓂᕐᒧᑦ, ᓇᑭᑦ ᐱᒋᐊᕐᓂᑰᓂᕐᒧᑦ, ᓄᓇᕐᔪᐊᕐᒥ ᓇᓂᕐᒥᐅᑕᐅᓂᕐᒧᑦ, 
ᑲᑎᑎᑕᐅᓯᒪᓂᕐᒧᑦ/ᑲᑎᑎᑕᐅᓯᒪᙱᓐᓂᕐᒧᑦ, ᐃᓚᒌᖕᓂᕐᒧᑦ, ᓯᖓᐃᓂᕐᒧᑦ, ᒪᓕᒐᑎᒎᖓᔪᒥᒃ ᑮᓇᐅᔭᓕᐅᕐᕕᖃᕐᓂᕐᒧᑦ, 
ᐱᕋᔭᒃᓯᒪᓂᕐᒧᓪᓗ ᐃᖅᑲᖅᑐᖅᑕᐅᓯᒪᓂᕐᒧᑦ ᑕᒪᓐᓇᓗ ᐃᓱᒪᒋᔭᐅᔪᓐᓃᕐᕕᐅᓯᒪᓪᓗᓂ. 

 
ᖃᓄᑐᐃᓐᓇᖅ ᐅᖃᐅᓯᒃᑯᑦ, ᑎᒥᒃᑯᑦ, ᐅᖃᐅᓯᐅᓯᒪᔪᒃᑯᑦ ᐅᕝᕙᓘᓐᓃᑦ ᐱᓕᕆᐊᖑᓯᒪᔪᒃᑯᑦ ᖃᓄᐃᓕᐅᕐᓂᕆᔭᐅᔪᒃᑯᑦ 
ᐸᕖᓴᒡᕕᖃᕐᓗᓂ ᐊᓯᒥᓂᒃ ᐊᖏᒡᓕᒋᐊᖅᑐᒻᒪᕆᐅᕙᒃᐳᖅ ᐱᕋᔭᖕᓂᐅᓪᓚᕆᒋᐊᖃᑐᐃᓐᓇᕐᓂᖅᓴᐅᓪᓗᓂᓗ 
ᐊᓯᒃᑲᓐᓂᖏᑎᒍᑦ ᑕᒪᓐᓇ ᐱᓕᕆᐊᕆᔭᐅᔪᖅ ᓱᕋᒃᓯᓂᐅᒃᐸᑦᑕᐅᖅ ᐃᓅᑉ ᐱᔪᓐᓇᐅᑎᒋᔭᖏᓐᓂᒃ. 

 
ᑕᒪᐃᑎᒍᑲᓴᒃ ᐊᑕᐅᓯᐅᙱᑦᑐᓂᒃ ᐱᓕᕆᔪᖃᕐᓗᓂ ᐅᖃᐅᓯᐅᔪᖃᕐᓗᓂᓘᓐᓃᑦ ᐱᔭᐅᔪᖃᕆᐊᖃᕋᔭᖅᐳᖅ 
ᐸᕝᕕᓴᕐᓂᕋᐃᔪᖃᕈᒪᒃᐸᑦ. ᑖᓐᓇ ᐃᓛᒃᑰᖅᑎᑕᐅᒍᓂ, ᑖᓐᓇ ᖃᓄᐃᓕᐅᕐᓂᕆᔭᐅᔪᖅ ᐅᖃᐅᓯᕐᔪᕐᓘᓐᓃᑦ 
ᐸᒡᕕᓴᖕᓂᕋᐃᔪᑕᐅᔪᓐᓇᙱᓚᖅ. ᑖᔅᓱᒥᒐᑦᑕᐃᓐᓇ ᐱᓕᕆᐊᖃᐃᓐᓇᕐᓂᖅ ᖃᓄᐃᓕᐅᕐᓂᕆᔭᐅᔪᓂ 
ᐸᒡᕕᓴᖕᓂᕋᐃᔾᔪᑕᐅᓕᕈᓐᓇᖅᐳᖅ. ᐊᑐᓂᑦ ᑕᒪᕐᒥᒃ ᐱᓕᕆᓂᕆᔭᐅᔪᑦ ᐅᖃᐅᓯᐅᔪᓪᓘᓐᓃᑦ, ᑕᐅᑐᒃᑕᐅᒍᑎᒃ ᐊᑐᓂᑦ 
ᐃᓛᒃᑰᕐᓗᒋᑦ, ᒥᑭᑦᑐᑯᓘᖅᑰᔨᔪᓐᓇᖅᐳᑦ ᑭᓇᑐᐃᓐᓇᒥᒡᓗ ᐃᓱᒫᓗᒃᑎᑦᑎᓇᓂ; ᐊᑕᐅᓯᐅᙱᑦᑐᒥᑦ ᑖᔅᓱᒥᖓᑦᑕᐃᓐᓇᕐᓗ 
ᖃᓄᐃᓕᐅᕐᓂᕆᔭᐅᔪᖅ ᐃᓕᖅᑯᓯᕆᔭᐅᕙᒃᑐᓂ ᓴᖅᑭᑎᑦᑎᓕᖅᐸᖕᓂᖓᓂᒃ ᐋᓐᓂᕈᑕᐅᔪᓐᓇᖅᑐᓂᒃ ᐊᒃᑐᖅᓯᓂᕐᓂᒃ. 
ᑭᓯᐊᓂᑦᑕᐅᖅ, ᐊᑕᐅᓯᑐᐊᑯᓗᑦ ᖃᓄᐃᓕᐅᕐᓂᕆᔭᐅᔪᖅ ᐸᒡᕕᓴᖕᓂᕋᐃᓂᐅᔪᓐᓇᖅᐳᖅ ᑕᑯᔭᐅᑎᑕᐅᒃᐸᑦ ᑖᓐᓇ 
ᐱᕐᔪᐊᕌᓘᓂᖓᓂᒃ ᐱᒻᒪᕆᐊᓗᖕᒥᒡᓗ ᐊᕗᖓᑲᓪᓚᒡᓗ ᐊᒃᑐᖅᓯᓇᔭᖅᖢᓂ ᐅᖃᐱᓗᒃᓯᒪᔪᒧᑦ. 

 
ᒪᓕᒐᑎᒎᖓᔪᖅ ᑕᒻᒪᖅᑕᙱᖦᓗᓂᓗ ᐊᑐᕐᓂᖅ ᐊᐅᓚᑦᑎᔨᒋᔭᐅᔪᑦ ᐱᔪᓐᓇᐅᑎᒋᔭᖏᓐᓂᒃ ᑲᒪᒋᔭᕆᐊᖃᖅᑕᖏᓐᓂᓘᓐᓃᑦ 
ᐅᖃᐅᓯᖃᙱᓚᖅ ᐸᒡᕕᓴᒡᕕᖃᙱᓐᓂᕐᒥᒃ. ᐊᐅᓚᑦᑎᔨᒋᔭᐅᔪᖅ ᐱᑎᑦᑎᖃᑦᑕᑐᐃᓐᓇᕆᐊᖃᖅᐳᖅ ᖃᖓᙳᕌᖓᑦ 
ᐅᖃᐅᓯᖃᕐᓂᕐᒥᒃ ᐱᔾᔪᑎᖃᕐᓗᓂ ᐱᓕᕆᓂᕆᔭᐅᔪᒥᒃ, ᐊᑐᓕᕐᓗᓂᓗ ᐊᔾᔨᒌᒃᑎᑦᑎᔪᓂᒃ ᓈᒻᒪᒃᑐᓂᒡᓗ 
ᐊᑐᖅᑕᐅᔪᓐᓇᖅᑐᓂᒃ ᐋᖅᑭᒃᓯᒪᓕᖅᑎᑦᑎᔪᒪᓗᓂ ᐱᓕᕆᓂᕆᔭᐅᕙᒃᑐᓂᒃ ᐅᐸᒃᐸᖕᓂᕐᒧᓪᓘᓐᓃᑦ ᐃᓱᒪᒋᔭᒃᓴᓂᒃ. ᑕᒪᒃᑯᐊ 
ᐱᓕᕆᓂᕆᔭᐅᔪᑦ ᐃᒪᐃᑎᑦᑎᒐᔪᙱᓚᑦ, ᐸᒡᕕᓴᖕᓂᕋᐃᓗᑎᒃ. ᐊᔾᔨᑲᓴᒋᓪᓗᓂᐅᒃᑕᐅᖅ, ᓱᑯᓯᓂᕐᒧᑦ ᐊᑐᖅᑕᐅᓇᔭᖅᑐᑦ 
ᐊᔾᔨᒌᒃᑎᑦᑎᔪᑦ ᓈᒻᒪᓈᕐᓗᑎᒡᓗ ᖃᓄᐃᓕᐅᕐᓂᕆᔭᐅᔪᒧᑦ ᑭᐅᓯᔾᔪᑕᐅᓪᓗᑎᒡᓗ ᑕᒻᒪᕐᓂᕆᔭᐅᔪᒧᑦ 
ᐃᖅᑲᓇᐃᔭᖅᑎᒋᔭᐅᔪᒥᑦ  ᐃᒪᐃᒐᔪᙱᓚᑦ, ᐸᕝᕕᓴᖕᓂᖃᖅᑕᐅᔪᓐᓇᕋᑎᒃ. 

 
ᓄᓕᐊᕐᓂᒃᑯᑦ ᐸᒡᕕᓴᒡᕕᖃᕐᓂᖅ ᓇᓕᐊᑐᐃᓐᓇᑦᑎᐊᖑᕗᖅ ᑐᙵᓇᙱᑦᑐᖅ ᐱᓕᕆᓂᐅᔪᖅ ᓄᓕᐊᕐᓂᒃᑰᖓᓪᓗᓂ 
ᐱᐅᙱᑦᑐᒃᑯᑦ ᐊᒃᑐᖅᓯᕙᒃᖢᓂ ᐃᖅᑲᓇᐃᔭᕐᓂᕆᔭᐅᔪᓂᒃ ᓴᖅᑭᑎᑦᑎᓕᖅᐸᒃᖢᓂᓘᓐᓃᑦ ᐱᐅᙱᑦᑐᓂᒃ 



ᐋᖅᑭᒋᐊᖅᑕᐅᔪᖅ:  ᔭᓄᐊᕆ 7, 2016 
ᒪᒃᐱᖅᑐᒐᖓ 3 7−ᐅᑎᓪᓗᒋᑦ 

 

ᐃᖅᑲᓇᐃᔭᕐᓂᕐᒧᑦ −ᐊᒃᑐᐊᓂᓕᖕᓂᒃ ᐱᓂᕐᓗᒡᕕᐅᓯᒪᔪᒧᑦ ᐸᒡᕕᓴᒡᕕᐅᓯᒪᓪᓗᓂ. ᑕᒪᓐᓇ ᐃᒪᓐᓇᐃᑦᑑᔪᓐᓇᖅᐳᖅ, ᑎᒥᒃᑯᑦ 
ᐊᒃᑐᖅᓯᓂᐅᓗᓂ, ᐅᖃᐅᓯᒃᑯᑦ ᐅᖃᐅᓯᖃᕐᓂᐅᓗᓂ, ᐅᖃᐅᓯᐅᙱᑦᑐᒃᑯᓪᓘᓐᓃᑦ ᐱᓕᕆᓂᐅᓗᓂ. ᐃᓄᒃ ᑕᐃᒪᓐᓇ ᐃᓕᖅᑯᓯᓕᒃ 
ᐃᓛᓐᓂᒃᑯᑦ ᑕᒪᓐᓇ ᐃᓱᒪᒋᑐᐃᓐᓇᕆᐊᖃᖅᐸᒃᐹ ᖃᓄᐃᙱᖦᓗᓂ ᐃᓕᖅᑯᓯᐅᓇᓱᒋᓪᓗᓂᐅᒃ, ᑭᓯᐊᓂ ᑕᒪᓐᓇ ᐸᒡᕕᓴᖕᓂᐅᕗᖅ 
ᑕᐃᓐᓇ ᐃᓄᒃ ᑕᐃᒪᐃᓕᐅᕐᕕᐅᔪᖅ ᑕᒪᑐᒥᖓ ᐃᓱᒪᒋᔭᖃᖅᐸᑦ ᑐᙵᓇᙱᓐᓇᓱᒋᓗᒍ. ᐊᑐᖅᑕᐅᔪᓐᓇᖅᑐᑦ ᓄᓕᐊᕐᓂᒃᑯᑦ 
ᐸᒡᕕᓴᒡᕕᖃᕐᓂᕐᒥᒃ ᐃᓚᖃᕈᓐᓇᖅᐳᑦ ᑐᙵᓇᙱᑦᑐᓂᒃ ᐃᓅᖃᑎᒌᖕᓂᒃᑯᑦ ᑐᙵᓵᕆᓃᒃ ᓄᓕᐊᕐᓂᕐᒥᒃ ᐃᓚᖃᕐᓗᑎᒃ 
ᐃᓚᒋᔭᐅᓗᑎᒡᓘᓐᓃᑦ ᒪᓂᓴᕐᓂᕐᒧᑦ ᐃᓕᖅᑯᓯᕆᔭᐅᕙᒃᑐᓂᒃ ᑕᑯᒃᓴᐅᑎᑦᑎᓂᕐᒥᒡᓗ ᓇᒃᓯᐅᔾᔨᓂᕐᒥᒡᓘᓐᓃᑦ ᓄᓕᐊᕐᓂᓕᕆᔪᓂᒃ, 
ᐃᓅᖃᑎᒌᑎᓐᓂᕐᒧᑦ ᐊᑭᕋᖅᑐᖅᑐᓂᒃ, ᐅᕝᕙᓘᓐᓃᑦ ᐱᐅᒋᔭᐅᙱᑦᑐᓂᒃ ᑎᑎᕋᖅᓯᓂᕐᒥᒃ ᐊᔾᔨᙳᐊᓕᕆᓂᕐᒥᒡᓘᓐᓃᑦ. 

ᐃᓄᖕᒧᑦ ᐊᑕᐅᓯᕐᒧᑦ ᐸᒡᕕᓴᒡᕕᖃᕐᓂᖅ ᑐᙵᕕᖃᙱᓚᖅ ᓇᓕᐊᖕᓄᑐᐃᓐᓇᖅ ᐊᑐᖅᑕᐅᔭᕆᐊᖃᙱᑦᑐᓄᑦ ᐃᓄᐃᒃ 
ᐱᔪᓐᓇᐅᑎᖏᑕ ᒪᓕᒐᖓᑕ ᐊᑖᒍᑦ. ᑕᒪᓐᓇ ᐃᓕᖅᑯᓯᐅᕙᒃᐳᖅ ᑲᑕᒃᑎᑦᑎᓇᓱᖕᓂᐅᓪᓗᓂ ᑲᙳᓱᒃᑎᑦᑎᓗᓂᓘᓐᓃᑦ ᐃᓄᖕᒥᒃ. 
ᐃᓄᖕᒧᑦ ᐊᑕᐅᓯᕐᒧᑦ ᐸᒡᕕᓴᒡᕕᖃᕐᓂᖅ ᑕᐃᒪᐃᓕᐅᖅᑕᐅᔪᓐᓇᖅᐳᖅ ᐃᓅᖕᓄᑦ ᐃᓅᖃᑎᒌᓄᑦ ᐱᓕᕆᖃᑎᒌᒃᐸᒃᑐᓄᓪᓗ 
ᐃᖅᑲᓇᐃᔭᖅᑎᓄᑦ. ᑕᒪᓐᓇ ᐃᓚᖃᖅᐳᖅ ᐃᖅᑲᓇᐃᔭᕐᕕᒋᔭᐅᔪᒥ ᓲᖑᓴᒃᑐᖃᖅᐸᖕᓂᖓᓂᒃ ᑕᒪᓐᓇᓗ ᐊᑐᖅᑕᐅᕙᒃᖢᓂ 
ᐃᓕᖅᑯᓯᕆᔭᐅᓪᓗᓂ ᐃᓕᕋᓱᒃᑎᑦᑎᓇᓱᒍᑕᐅᓪᓗᓂ, ᑲᑕᒃᑎᑦᑎᓇᓱᒍᑕᐅᓪᓗᓂ, ᓱᓇᐅᙱᑎᑦᑎᓇᓱᒍᑕᐅᓪᓗᓂ 
ᑲᖑᓱᒃᑎᑦᑎᓇᓱᒍᑕᐅᓪᓗᓂᓗ ᐃᓄᖕᒥ ᐃᓅᖃᑎᒌᓂᒡᓘᓐᓃᑦ1. ᐊᑐᖅᑕᐅᔪᓐᓇᖅᑐᑦ ᐃᓄᖕᒧᑦ ᐊᑕᐅᓯᕐᒧᑦ ᐸᒡᕕᓴᒡᕕᖃᕐᓃᑦ 
ᐃᓚᖃᕈᓐᓇᖅᐳᑦ ᐃᓕᕋᓱᒃᑎᑦᑎᓇᓱᖕᓂᕐᒥᒃ, ᑲᕐᐱᐊᓱᒃᑎᑦᑎᓇᓱᖕᓂᕐᓂᒃ, ᐋᓐᓂᖅᓯᕆᓂᕐᒥᒃ ᓲᖑᓴᖕᓂᕐᒥᒡᓗ ᓱᕐᓗ 
ᑲᓴᐅᑎᙱᓱᖔᕐᔪᖕᓂᕐᒥᒃ (ᑎᒡᓗᒋᐊᕋᓗᐊᕐᓗᓂ, ᑭᓯᐊᓂ ᑲᓴᐅᑎᙱᔨᓗᓂ), ᐊᑭᓯᒋᐊᕐᓂᕐᒧᓪᓘᓐᓃᑦ ᐅᖃᕐᓂᕐᓗᖕᓂᒃᑯᓪᓗ 
ᓱᓇᐅᒃᓴᙱᓐᓂᕐᒧᓪᓗ ᐅᖃᐅᓯᖃᕐᓂᒃᑯᑦ ᓲᕐᓗ ᐱᐅᙱᑎᑦᑎᓗᓂ ᐅᓂᒃᑲᐅᓯᖃᕐᓂᖅ ᐃᓅᕐ ᑎᒥᐊᑕ ᑕᐅᑦᑐᒋᔭᖓᓂᒃ ᐊᒻᒪᓗ 
ᐅᕝᕙᓘᓐᓃᑦ ᑎᒥᒥᒍᑦ ᖃᓄᐃᓕᖓᓂᖃᖅᐸᑦ. 

 
ᐸᒡᕕᓴᒡᕕᐅᓂᖅ ᓴᖅᑭᑎᑦᑎᓕᖅᐸᒃᐳᖅ ᑕᒪᒃᑯᓄᖓ ᐊᒃᑐᖅᑕᐅᔪᓄᑦ ᑐᙵᓇᙱᓪᓚᕆᒃᑐᒥᒃ ᐊᑐᕐᓂᕐᓗᒡᕕᐅᓂᕐᒥᒡᓗ 
ᐱᐅᙱᑦᑐᒻᒪᕆᖕᒥᒡᓘᓐᓃᑦ ᐃᖅᑲᓇᐃᔭᕐᕕᖕᒦᓐᓂᐅᓕᖅᐸᒃᑐᒥᒃ. 

 
ᐃᓄᖕᒥᒃ ᐊᑕᐅᓯᕐᒥᒃ ᐸᕖᓴᔨᕕᖃᕐᓂᖅ ᐃᓚᖃᙱᓚᖅ ᐃᓛᒃᑰᖅᑐᒥᒃ ᐱᓕᕆᓂᕆᔭᐅᔪᒥᒃ ᑕᒪᓐᓇᓗ ᐊᖏᓗᐊᙱᓪᓗᓂ ᐃᓄᖕᒥᑦ 
ᑕᐃᒪᐃᓕᐅᖅᑐᕕᓂᕐᒥᒃ ᒪᒥᐊᓐᓂᕋᖅᑐᖃᑲᐅᑎᒋᓐᓂᖅᖢᓂ; ᓴᙱᔪᓂᒃ ᐅᖃᐅᓯᐅᓯᒪᔪᓂᒃ ᖃᓄᖅ ᐃᓱᒪᒋᔭᖃᕐᒪᖔᑦ ᑕᒪᒃᑯᐊᓗ 
ᐊᔾᔨᒋᔭᐅᙱᖦᖢᑎᒃ ᐊᓯᒥᓂᑦ; ᐃᓱᒪᖅᓲᑕᐅᓪᓗᑎᒡᓘᓐᓃᑦ ᐅᖃᖃᑎᒌᓪᓚᑦᑖᕐᓂᕆᔭᐅᔪᑦ ᐃᓱᒪᒋᔭᒃᓴᓄᑦ ᐃᓱᒫᓘᑕᐅᔪᓄᓪᓘᓐᓃᑦ 
ᐃᖅᑲᓇᐃᔭᕐᕕᒋᔭᐅᔪᒥ ᐱᑕᖃᙱᓪᓗᑎᒃ ᐃᓄᐃᖕᒧᑦ ᐊᑕᐅᓯᕐᒧᑦ ᑲᑕᒃᑎᑦᑎᓇᓱᒍᑏᑦ. 

 
ᐃᓕᓴᖅᓯᐅᒪᔪᖃᖅᐳᖅ ᖃᖑᙳᕌᖓᑦ ᐊᖏᖃᑎᒌᙱᓐᓂᕐᓂᒃ ᐱᑕᖃᓕᖅᐸᖕᓂᖏᓐᓂᒃ ᐃᖅᑲᓇᐃᔭᕐᕕᒋᔭᐅᔪᓂ. 
ᐋᖅᑭᐅᒪᓕᖅᑎᑦᑎᒃᑲᓐᓂᕈᒪᓪᓗᓂ ᐱᐅᔪᓂᒃ ᐃᖅᑲᓇᐃᔭᖃᑎᒌᖕᓂᐅᕙᒃᑐᓂᒃ, ᑕᒪᒃᑯᐊ ᐊᖏᖃᑎᒌᙱᓐᓂᕆᔭᐅᔪᑦ 
ᐱᓕᕆᐊᖑᓯᑲᐅᑎᒋᖃᑦᑕᕆᐊᖃᖅᐳᑦ ᐋᖅᑭᒃᓯᒪᓕᖅᑎᑕᐅᑲᐅᖅᑐᖅᐸᒡᓗᑎᒡᓗ. 

 
ᐊᑲᐅᙱᓕᐅᕐᓂᖅ ᐊᖏᖃᑎᒌᙱᓐᓂᒃᑯᑦ ᐃᖅᑲᓇᐃᔭᒃᕕᒋᔭᐅᔪᒥ ᐃᓚᖃᕈᓐᓇᖅᐳᖅ ᐃᓛᒃᑰᖅᑐᓂᒃ ᐅᖃᐅᓯᒃᑯᑦ 
ᐊᖏᖃᑎᒌᙱᓐᓂᕆᔭᐅᔪᓂᒃ ᐃᕆᐊᓛᕐᓂᕐᒥᒡᓗ ᓂᐱᖅᑯᖅᑐᓴᕐᓂᕐᒥᓗ. ᑕᒪᓐᓇ ᓴᖅᑭᓕᕈᓐᓇᖅᐳᖅ ᐃᓕᖅᑯᓯᕆᔭᐅᔪᑦ 
ᐊᔾᔨᒌᙱᓐᓂᖏᓐᓄᑦ ᐱᑕᖃᑦᑎᐊᙱᓐᓂᖓᓄᓪᓘᓐᓃᑦ ᑐᓴᐅᒪᑎᑦᑎᓂᕐᒧᑦ ᐊᔪᕈᓐᓃᖅᑕᐅᕙᒃᑐᓂᒃ, ᐃᓚᒋᔭᐅᓪᓗᓂ 
ᐊᔪᕐᓂᖃᕐᓂᖅ ᑐᑭᓯᐅᒪᓕᕈᓐᓇᕐᓂᕐᒥᒃ ᐊᔾᔨᒌᙱᑦᑐᓂᒃ ᐃᓱᒪᒋᔭᖃᖅᑐᖃᖅᐸᖕᓂᖓᓂᒃ. 

 
ᐊᑲᐅᙱᓕᐅᕐᓂᖅ ᐸᒡᕕᓴᒡᕕᐅᓂᕐᓗ ᐊᔾᔨᒌᙱᓛᒃ ᐅᖃᐅᓯᐅᓪᓗᑎᒃ. ᐃᖅᑲᓇᐃᔭᕐᕕᒋᔭᐅᔪᒥ ᐊᑲᐅᙱᓕᐅᕐᓂᖅ ᐸᒡᕕᓴᒃᓯᓂᕐᓗ 
ᐱᑕᖃᑐᐃᓐᓇᕆᐊᖃᖅᐴᒃ ᐃᓛᒃᑰᕐᓗᑎᒃ, ᐊᑕᐅᑦᑎᒃᑰᕐᓗᑎᒃ, ᐅᕝᕙᓘᓐᓃᒃ ᐱᖃᑖ ᓴᖅᑭᑎᑦᑎᓕᕈᒻᑕᖅᐳᖅ ᐱᖃᑖᓂᒃ. 
ᖃᓄᕆᑦᑐᓪᓚᕆᐅᓂᖏᑦ ᑕᒪᐃᑕ ᐊᑐᓂᑦ ᖃᓄᐃᓐᓂᕆᔭᐅᔪᑦ ᐱᔾᔪᑎᖃᕋᔭᖅᐳᖅ ᓱᓕᓂᕆᔭᖏᓐᓄᑦ 
ᖃᓄᐃᓕᖓᓂᕆᔭᖏᓐᓄᓪᓗ.2 

 
ᐃᖅᑲᓇᐃᔭᕐᕕᒋᔭᐅᔪᒥ ᐊᑲᐅᙱᓕᐅᕈᑎᒋᔭᐅᔪᑦ ᐱᓕᕆᐊᖑᓇᔭᖅᐳᑦ ᐅᑯᑎᒎᓇᖅ ᑎᓕᔭᐅᓯᒪᔾᔪᑕᐅᔪᖅ 1018 ᐅᑯᓇᓂ 
HRM−ᒥ. 

 
 
 
 

1OSH ᑭᐅᓯᕙᒃᐳᖅ ᐆᒥᖓ, ᓲᖑᓴᒃᐸᖕᓂᖅ ᐃᖅᑲᓇᐃᔭᕐᕕᒋᔭᐅᔪᒥ, ᖃᕆᑕᐅᔭᒃᑯᒃ ᐃᑭᐊᖅᑭᕕᒃᑯᑦ: ᑲᓇᑕᒥ ᐃᓂᒋᔭᐅᔪᖅ 
ᐃᖅᑲᓇᐃᔭᕐᕕᒋᔭᐅᔪᓂ ᖃᓄᐃᙱᑦᑎᐊᕈᓐᓇᕐᓂᕐᒧᑦ ᖁᐊᖅᓵᕐᓇᙱᑦᑐᓐᓇᕐᓂᕐᒧᓪᓗ 
http://www.ccohs.ca/oshanswers/psychosocial/bullying.html. 

 

2 ᑲᓇᑕ, ᑲᓇᑕᒥᐅᑦ ᐅᓇᑕᖅᑐᖅᓴᖁᑎᖏᑕ ᐃᑲᔪᖅᑐᖅᑕᐅᕙᖕᓂᖏᓐᓄᑦ ᐃᓂ, ᐸᒡᕕᓴᒃᑎᑦᑎᑦᑕᐃᓕᒪᓂᕐᒧᑦ ᐋᖅᑭᒃᓯᒪᓕᖅᑎᑦᑎᓂᕐᒧᓪᓗ 
ᒪᓕᒃᑕᐅᕙᓪᓕᐊᕙᒃᑐᑦ, (2006) 6. 

http://www.ccohs.ca/oshanswers/psychosocial/bullying.html

ᒪᒃᐱᖅᑐᒐᖓ 4 7−ᐅᑎᓪᓗᒋᑦ 

 

ᐅᖃᐱᓘᑕᐅᔪᖅ ᐅᖃᕐᓂᐅᓪᓚᑦᑖᖑᕗᖅ ᑕᐃᒪᐃᓐᓂᕋᐃᔾᔪᑕᐅᓪᓗᓂ ᐸᕝᕕᓴᑦᓯᓂᕋᐃᔾᔪᑕᐅᓪᓗᓂ, ᑐᓐᓂᖅᑯᑕᐅᕙᒃᖢᓂ 
ᑎᑎᕋᖅᓯᒪᑎᑕᐅᓪᓗᓂ. ᓈᒻᒪᖅᑯᑦᑎᕙᖕᓂᖅ ᑎᓕᐅᕆᔾᔪᑕᐅᒐᓗᐊᖅᑎᓪᓗᒍ, ᐸᒡᕕᓴᒡᕕᐅᓂᕐᒧᑦ ᐅᖃᐲᓗᖕᓂᕐᒥᒃ 
ᐱᓕᕆᔪᖃᑐᐃᓐᓇᕆᐊᖃᖅᐳᖅ ᑎᑭᒡᓗᒍ 6−ᓄᑦ ᑕᖅᑭᓄᑦ ᑭᖑᓪᓕᖅᐹᒥᒃ ᖃᓄᐃᓕᐅᕐᓂᕋᐃᔪᖄᓪᓚᓚᐅᖅᑎᓪᓗᒍ 
ᐸᒡᕕᓴᕐᓂᕋᐃᔪᖃᖅᖢᓂ. ᑖᓐᓇ ᐊᑐᐊᒐᖅ ᐊᑐᑐᐃᓐᓇᖅᐳᖅ ᐸᒡᕕᓴᖕᓂᕆᔭᐅᔪᒧᑦ ᑕᐃᒪᐃᓕᐅᕈᑕᐅᔪᒧᑦ ᐃᓄᖕᓂᑦ 
ᐃᖅᑲᓇᐃᔭᖅᑎᑕᐅᔪᓂᑦ ᓄᓇᕗᒃ ᒐᕙᒪᒃᑯᖏᓐᓂ. ᐃᓛᒃᑰᖅᑐᑦ ᐱᔨᑦᑎᕋᕐᕕᖃᖅᐸᖕᓂᕐᒧᑦ ᑳᓐᑐᓛᖃᖅᑎᐅᔪᑦP 
ᑭᓯᐊᓂᑦᑕᐅᖅ ᒪᓕᒋᐊᖃᖅᐳᑦ ᑖᔅᓱᒧᖓ ᐊᑐᐊᒐᕐᒧ ᐆᒧᖓᓗ, ᑎᓕᓯᔾᔪᑕᐅᓯᒪᔪᒧᑦ 1010−ᒧᑦ HRM−ᒥ ᐊᒻᒪᓗᑦᑕᐅᖅ 
ᖃᓄᐃᓕᐅᕆᐊᖃᕐᓂᕆᔭᐅᑎᑕᐅᔪᓂ ᑳᓐᑐᓛᒋᔭᒥᓂ. ᑕᒪᓐᓇ ᐸᒡᕕᓴᖕᓂᕆᔭᐅᔪᖅ ᐱᓕᕆᐊᖑᓐᓂᖅᐸᑦ ᐊᓯᖏᓐᓂᑦ 
ᐃᓄᖕᓂᑦ ᐃᖅᑲᓇᐃᔭᕐᕕᖕᒥᐅᑕᐅᙱᑦᑐᓂᑦ ᓄᓇᕗᑦ ᒐᕙᒪᒃᑯᖏᓐᓂᒃ, ᑖᒃᑯᐊ ᓄᓇᕗᑦ ᒐᕙᓴᒃᑯᖏᑦ 
ᐃᒪᐃᓕᐅᖃᑦᑕᕐᓂᐊᖅᐳᑦ, ᑕᐃᒪᐃᑦᑐᓐᓇᕌᖓᒥᒃ: 

• ᐃᑲᔪᖅᑐᐃᕙᒡᓗᑎᒃ ᐃᖅᑲᓇᐃᔭᖅᑎᒥᒃ ᐸᒡᕕᓴᒡᕕᐅᓯᒪᔪᒥᒃ ᐸᓖᓯᓄᐊᖁᔨᓂᒃᑯᑦ ᑕᐃᓐᓇ ᐱᓕᕆᐊᖑᔪᖅ 
ᐱᕋᔭᖕᓂᐅᓗᓂ ᐱᓕᕆᓂᐅᓪᓕᖅᐸᑦ. 

• ᐅᖃᐱᓗᓪᓚᕆᒃᐸᒡᓗᑎᒃ ᓯᓚᑖᓂᕐᒥᐅᓄᑦ ᑲᑐᔾᔨᖃᑎᒌᓄᑦ ᐃᓚᖓᑦ ᐱᓕᕆᔨᖏᑕ 
ᐸᒡᕕᓴᖕᓂᕋᖅᑕᐅᔪᖄᓪᓚᓚᐅᖅᑎᓪᓗᒍ ᐃᖅᑲᓇᐃᔭᕐᕕᒋᔭᐅᔪᒥ ᐅᕝᕙᓘᓐᓃᑦ ᑖᓐᓇ ᐃᖅᑲᓇᐃᔭᖅᑎ 
ᐱᓕᕆᖃᖅᑎᓪᓗᒍ ᐱᓕᕆᐊᒃᓴᕆᔭᒥᓂᒃ. 

ᐃᖅᑲᓇᐃᔭᕐᕕᒋᔭᐅᔪᓂ ᐊᑲᐅᙱᓕᐅᕐᓂᕐᒧᑦ ᐅᖃᐃᓘᐅᔪᑦ ᐱᓕᕆᐊᖑᖃᑦᑕᓂᐊᖅᐳᑦ ᐅᑯᑎᒎᓇᖅ, ᑎᓕᓯᔾᔪᑕᐅᓯᒪᔪᑎᒍᑦ 
1018−ᑯᑦ ᑖᒃᑯᓇᓂ HRM−ᒋᔭᐅᔪᓂ. 

ᐱᐅᙱᓪᓚᕆᒃᑐᖅ ᐅᒃᐱᕈᓱᙱᓪᓚᕆᖕᓂᕐᒧᓪᓗ ᐅᖃᐱᓘᑕᐅᔪᖅ ᑐᑭᖃᖅᐳᖅ ᐅᖃᐱᓘᑕᐅᔪᖅ ᐱᓕᕆᐊᖑᔪᕕᓂᖅ 
ᑖᔅᓱᒪ ᐊᑐᐊᒐᐅᑉ ᐊᑖᒍᑦ ᑕᐃᓐᓇ ᐃᓄᒃ ᐅᖃᐱᓗᒃᑐᕕᓂᖅ ᖃᐅᔨᒪᓚᐅᕐᓂᖓᓂᒃ ᑖᓐᓇ ᐅᖃᐱᓗᖕᓂᕆᔭᐅᔪᖅ 
ᓱᓕᓚᐅᙱᓐᓂᖓᓂᒃ. ᑕᐃᒪᐃᑦᑐᖅ ᓱᓕᙱᑦᑐᖅ ᐅᖃᐱᓘᑕᐅᔪᖅ ᓱᕋᐃᓇᔭᖅᐳᖅ ᑖᔅᓱᒪ ᐊᑐᐊᒐᐅᑉ ᐊᑖᒍᑦ. 
ᓇᒻᒪᙱᑦᑐᖃᕐᓂᖓ ᖃᐅᔨᔾᔪᑕᐅᔪᓐᓇᖅᑐᓂᒃ ᓱᓕᓪᓚᕆᒍᒪᓂᕋᐃᓗᓂ ᑖᓪᓇ ᐅᖃᐱᓘᑕᐅᔪᖅ ᐃᒪᓐᓇ ᑐᑭᖃᙱᓚᖅ, 
ᑕᐃᓐᓇ ᐅᖃᐱᓗᖕᓂᕆᔭᐅᓚᐅᖅᑐᖅ ᑐᓐᓂᖅᑯᑕᐅᓚᐅᕐᓂᖓᓂᒃ ᓴᒡᓗᕿᑦᑎᓐᓇᓱᒍᑕᐅᓪᓗᓂ. ᑭᓇᑐᐃᓐᓇᖅ, ᑐᓂᓯᔪᖅ 
ᐅᖃᐱᓗᖕᓂᕐᒥᒃ ᓱᓕᑦᑎᐊᕐᓗᓂ, ᑕᒪᓐᓇᓘᓐᓃᑦ ᐅᖃᐱᓗᖕᓂᕿᔭᖓ ᑕᐃᒪᐃᓪᓚᕆᖕᓂᕋᖅᑕᐅᔪᓐᓇᙱᒃᑲᓗᐊᖅᑎᓪᓗᒍ, 
ᓱᕋᐃᙱᓚᖅ ᑖᔅᓱᓂᖓ ᐊᑐᐊᒐᕆᔭᐅᔪᒥᒃ. 

 
ᐋᖅᑭᒃᓯᒪᓕᖅᑎᑦᑎᓇᓱᖕᓂᖅ ᐱᓕᕆᓂᕆᔭᐅᕙᒃᐳᖅ ᑐᕌᕆᔭᖃᖅᖢᓂ ᐋᖅᑭᒃᓯᒪᓕᖅᑎᑦᑎᓇᓱᖕᓂᕐᓯᒃ 
ᐊᖏᖃᑎᒌᙱᓐᓂᕆᔭᐅᔪᓂᒃ ᒪᕐᕉᖕᓄᑦ ᐱᓕᕆᖃᑎᒌᒃᑑᖕᓄᑦ ᐃᑲᔪᖅᑕᐅᓪᓗᑎᒃ ᐃᓛᒃᑰᖅᑐᒥᑦ, ᑭᒃᑯᓐᓂᒃ 
ᐃᑲᔪᖅᑐᐃᙱᑦᑐᒥᒃ, ᐃᒃᐱᒋᔭᐅᑦᑎᐊᖅᑐᒥᓪᓗ ᑖᒃᑯᓇᓂᕐᒥᐅᑕᐅᙱᑦᑐᒥᑦ. ᐊᔾᔨᒋᒌᖦᖢᓂᐅᒃ ᐊᖏᖃᑎᒌᒃᑎᑦᑎᓇᓱᒃᐸᒃᑑᑉ 
ᑖᓐᓇ ᐋᖅᑭᖅᓯᒪᓕᖅᑎᑦᑎᓇᓱᑦᑐᖅ ᓴᙱᓂᖃᙱᓚᖅ ᐊᖏᖅᑎᑦᑎᓪᓚᕆᒋᐊᖃᖅᖢᓂ ᐋᖅᑭᒃᓯᒪᓕᖅᑎᑕᒥᓂᒃ ᑭᓯᐊᓂᓕ 
ᐊᑐᖅᐸᒃᐳᖅ ᑎᓕᐅᕆᓂᕐᒥᒃ ᑎᑭᐅᑎᒥᒪᓕᕈᒪᓂᕐᒧᑦ ᐊᖏᖃᑎᒌᒍᑕᐅᓯᒪᔪᒥᒃ. 

 
ᐊᑐᖅᑕᐅᔭᕆᐊᖃᖅᐸᑦᑐᑦ 

 
• ᓄᓇᕗᑦ ᒐᕙᒪᒃᑯᖏᑦ ᐱᓕᕆᐊᖃᕐᓂᐊᖅᐳᑦ ᐱᑕᖃᖅᑎᑦᑎᑦᑕᐃᓕᒪᓂᕐᒥᒃ ᓇᓕᐊᖕᓂᑐᐃᓐᓇᖅ 

ᐱᓕᕆᓂᕆᔭᐅᔪᓂᒃ ᐃᖅᑲᓇᐃᔭᕐᕕᒋᔭᐅᔪᒥ ᓱᕋᐃᔪᓂ ᐱᔪᓐᓇᐅᑎᒋᔭᐅᔪᓂᒃ, ᐃᓅᑉ ᐃᓅᓯᑦᑎᐊᕙᕆᔭᖓᓂᒃ 
ᐱᐅᓂᕆᔭᖏᓐᓂᒡᓗ ᑭᐊᑐᐃᓐᓇᐅᑉ ᐃᓅᑉ ᑕᐃᒪᐃᓕᐅᕐᕕᐅᔫᑉ; 

 
• ᑮᓇᐅᔭᓕᕆᔨᒃᑯᑦ ᐱᑎᑦᑎᖃᑦᑕᕐᓂᐊᖅᐳᑦ ᑐᓴᖅᑕᐅᔪᒃᓴᓂᒃ ᐊᐅᓚᑦᑎᔨᒋᔭᐅᔪᓄᑦ ᐃᖅᑲᓇᐃᔭᖅᑎᒋᔭᐅᔪᓄᓪᓗ 

ᐱᔾᔪᑎᖃᕐᓗᑎᒃ ᐱᑕᖃᖅᑎᑦᑎᑦᑕᐃᓕᒪᓂᕐᒥᒃ ᐸᒡᕕᓵᕆᓂᕐᒥᒃ ᐃᖅᑲᓇᐃᔭᕐᕕᒋᔭᐅᔪᒥ; 
 

• ᑮᓇᐅᔭᓕᕆᔨᒃᑯᑦ ᖃᓄᐃᓕᐅᖁᔨᖃᑦᑕᕐᓂᐊᖅᐳᑦ ᑲᒪᒋᔭᖃᖅᑐᖃᕐᓂᐊᖅᑎᓪᓗᒍ ᐅᖃᐱᓘᑕᐅᓯᒪᔪᓂᒃ 
ᐸᒡᕕᓴᖕᓂᕋᐃᔪᖃᖅᓯᒪᓪᓗᓂ; 

 
• ᑮᓇᐅᔭᓕᕆᔨᒃᑯᑦ ᐅᔾᔨᕐᓇᖅᓯᑎᑦᑎᖃᑦᑕᕐᓂᐊᖅᐳᑦ ᐸᕖᓴᒋᐊᖃᕐᓇᙱᑦᑎᐊᕐᓂᕐᒧᑦ ᐃᖅᑲᓇᐃᔭᕐᕕᒋᔭᐅᔪᓄᑦ 

ᐊᔪᕈᓐᓃᖅᓴᖅᑎᑦᑎᓂᕐᒧᑦ ᐊᑐᖅᑕᐅᖃᑦᑕᕋᔭᖅᑐᓂᒃ ᑕᒪᒃᑯᐊᓗ ᒪᓂᒪᓕᕋᔭᖅᖢᑎᒃ ᑭᒃᑯᑐᐃᓐᓇᓄᑦ 
ᐱᔨᑦᑎᕋᕐᕕᖃᖅᐸᖕᓂᕐᒧᑦ ᐃᖅᑲᓇᐃᔭᖅᑎᒋᔭᐅᔪᓄᑦ. ᐊᔪᕈᓐᓃᖅᓴᖅᑎᑕᐅᓂᖅ ᖃᖓᙳᕌᖓᑦ 
ᒪᓂᒪᑎᑕᐅᖃᑦᑕᕐᓂᐊᖅᐳᖅ ᑮᓇᐅᔭᓕᕆᔨᒃᑯᓐᓂᑦ ᐱᓕᕆᕝᕕᒋᔭᐅᔪᓂ ᑭᒃᑯᑐᐃᓐᓇᓄᓪᓗ ᑎᒥᖁᑎᒋᔭᐅᔪᓄᑦ 

ᑭᒡᒐᖅᑐᐃᔨᒋᔭᐅᔪᓂᑦ ᑲᔪᓯᑎᑦᑎᔪᓐᓇᕐᓗᑎᒃ ᐊᔪᕈᓐᓃᖅᓴᖅᑎᑦᑎᓂᕐᒥᒃ. ᐱᓕᕆᕝᕕᒋᔭᐅᔪᖅ ᑮᓇᐅᔭᓕᕆᔨᒃᑯᓐᓄᑦ 
ᑎᑭᐅᑎᑐᐃᓐᓇᕆᐊᖃᕆᕗᖅ ᐊᖏᖃᑎᒌᒍᑕᐅᔪᓄᑦ ᑕᐃᒪᐃᖃᑎᒋᓗᒋᑦ ᑲᑐᔾᔨᖃᑎᒌᑦ ᐊᓲᓯᐊᐃᓴᓐᓘᓐᓃᑦ 
ᒪᓂᒪᑎᑦᑎᔪᒪᓪᓗᑎᒃ ᐊᔪᕈᓐᓃᖅᓴᕐᓂᕐᒥᒃ ᐃᓛᒃᑰᕐᓗᑎᒃ ᐱᓕᕆᖃᑎᖃᕐᓗᑎᒡᓘᓐᓃᑦ. 

 
ᑭᓱᓕᕆᔨᐅᓂᖅ ᑲᒪᒋᔭᒃᓴᕆᔭᐅᔪᓪᓗ 

 
ᓄᓇᕗᑦ ᒐᕙᒪᖓ (ᐃᖅᑲᓇᐃᔭᖅᕕᐅᔪᖅ) ᐱᓕᕆᐊᒃᓴᖃᖅᐳᖅ ᓴᖅᑭᑎᑦᑎᓕᕋᔭᕐᓂᕐᒥᒃ ᐸᒡᕕᓴᒃᑐᖅᑕᖃᙱᓪᓗᓂ 
ᐃᖅᑲᓇᐃᔭᕐᕕᒋᔭᐅᓇᔭᕐᓂᖓᓂᒃ. ᐃᖅᑲᓇᐃᔭᕐᕕᐅᔪᖅ ᐃᓕᓯᓂᐊᖅᐳᖅ ᑲᔪᓯᐊᔾᔪᑕᐅᖃᑦᑕᕐᓂᐊᖅᑐᓂᒃ ᑐᕌᕆᔭᖃᖅᑐᓂᒃ 
ᐸᒡᕕᓴᒃᑎᑦᑎᑦᑕᐃᓕᒪᓂᕐᒥᒃ ᐃᖅᑲᓇᐃᔭᕐᕕᒋᔭᐅᔪᓂ. 

 
ᐃᒪᐃᑦᑐᖃᖅᐸᑦ, ᑕᐃᒪᐃᑎᑦᑎᑦᑕᐃᓕᒪᓂᕐᒧᑦ ᐱᓕᕆᐊᖑᔪᓕᒫᑦ ᐱᓕᕆᐊᖑᓚᐅᕋᓗᐊᖅᑎᓪᓗᒋᑦ, ᐸᒡᕕᓴᒃᑐᖃᕐᓂᖅᐊᑦ, 
ᐃᖅᑲᓇᐃᔭᕐᕕᐅᔪᖅ ᐱᕕᓴᖃᖅᑎᑦᑎᓂᐊᖅᐳᖅ ᐃᑲᔪᖅᑐᐃᓂᕐᒥᒃ ᐅᖃᐱᓗᒃᓯᒪᔪᒧᑦ ᐱᓕᕆᐊᖃᕐᓗᓂᓗ 
ᖃᓄᐃᓕᐅᖅᑎᑦᑎᓕᕋᔭᕐᓂᕐᒥᒃ ᑕᐃᔅᓱᖓ ᐸᕝᕕᓴᒡᕕᖃᓚᐅᑐᒧᑦ. ᑕᒪᓐᓇ ᐸᒡᕕᓴᒃᓯᓂᖅ ᐊᖏᓗᐊᙱᑉᐸ, ᐱᓕᕆᐊᖑᔪᐃᑦ 
ᐃᓚᖃᑐᐃᓐᓇᕆᐊᖃᖅᐳᑦ ᑭᒃᑯᓐᓄᐊᖁᔨᓂᕐᒥᒃ ᐅᖃᐅᔾᔪᖅᑕᐅᓂᕐᒥᒃ ᐊᓯᖏᓐᓂᒡᓘᓐᓃᑦ ᐱᓂᕆᐊᖑᓇᔭᖅᑐᓂᒃ 
ᑐᕌᕆᔭᖃᖅᑐᓂᒃ ᑕᐃᒪᐃᑎᑦᑎᑦᑕᐃᓕᒪᒃᑲᓐᓂᕐᓂᕐᒥᒃ ᐊᒃᑐᐊᓂᓕᖕᓄᑦ ᐃᓕᖅᑯᓯᕆᔭᐅᓕᖅᐸᒃᑐᓄᑦ. 

 
ᑎᑎᕋᖅᑎᒋᔭᐅᔪᖅ ᒥᓂᔅᑕᐅᖃᑎᒌᓄᑦ ᐱᖃᑦᑕᕐᓂᐊᖅᐳᖅ ᓇᓕᐊᖕᓂᑐᐃᓐᓇᖅ ᐅᖃᐃᓘᑕᐅᔪᒥᒃ ᐊᒃᑐᐊᓂᓕᖕᒧᑦ 
ᒥᓂᔅᑕᐅᒃ ᑐᒡᓕᐊᑕ ᓂᐅᖁᖓᓂᒃ. 

 
ᒥᓂᔅᑕᐅᑉ ᑐᒡᓕᖏᑕ ᓂᐊᖁᖏᑦ ᑲᒪᒋᔭᒃᓴᖃᖅᐳᑦ ᐃᖅᑲᓇᐃᔭᕐᕕᒋᔭᐅᔪᑦ ᐸᒡᕕᓴᖕᕕᐅᑎᑉᐸᙱᓪᓗᒋᑦ ᓈᒻᒪᒃᑐᒃᑯᓪᓗ 
ᐱᓕᕆᕕᖃᖔᓯᖃᑦᑕᕐᓗᓂ ᐸᒡᕕᓴᐃᔪᖃᖅᓯᒪᔪᖃᐃᓐᓂᖅᐸᑦ. 

 
ᐊᐅᓚᑦᑎᔨᒋᔭᐅᔪᑦ ᐱᓕᕆᐊᖃᓯᑲᐅᑎᒋᖃᑦᑕᕐᓂᐊᖅᐳᑦ ᐋᖅᑭᒃᓯᒪᓕᖅᑎᑦᑎᔪᒪᓗᑎᒃ ᐸᒡᕕᓴᒡᕕᐅᓂᕐᒧᑦ ᐅᖃᐱᓘᑕᐅᔪᓂᒃ 
ᐱᓕᕆᐊᖃᐃᓐᓇᕐᓗᑎᒡᓗ ᑲᔪᓯᑎᑦᑎᓇᓱᒡᓗᑎᒃ ᐸᒡᕕᓴᒡᕕᐅᕙᙱᑦᑐᒥᒃ ᐃᖅᑲᓇᐃᔭᕐᕕᒋᔭᐅᔪᒥᒃ. 

 
ᑮᓇᐅᔭᓕᕆᓂᕐᒧᑦ ᐱᓕᕆᕝᕕᒋᔭᐅᕙᒃᑐᖅ ᐃᑲᔪᖃᑦᑕᕐᓂᐊᖅᐳᖅ ᐱᓕᕆᕝᕕᒋᔭᐅᔪᓂᒃ ᑭᒃᑯᑐᐃᓐᓇᓄᓪᓗ 
ᑎᒥᖁᑎᒋᔭᐅᔪᓂᒃ ᑕᐃᒪᐃᖁᔭᐅᒐᖓᒥᒃ ᖃᐅᔨᓴᕐᓂᐊᕐᓗᑎᒃ ᐸᒡᕕᓴᒡᕕᐅᓂᕐᒧᑦ ᐅᖃᐱᓘᑕᐅᓯᒪᔪᓂᒃ ᐃᓕᑎᓪᓗᒋᓪᓗ 
ᐱᓕᕆᕝᕕᒋᔭᐅᔪᓂ ᑭᒃᑯᑐᐃᓐᓇᓄᓪᓗ ᑎᒥᖁᑎᒋᔭᐅᔪᓄᑦ ᑭᒡᒐᖅᑐᖅᑎᒋᔭᐅᔪᑦ ᑲᔪᓯᑎᑦᑎᓂᐊᕐᓗᑎᒃ 
ᐸᒡᕕᓴᒡᕕᐅᕙᙱᑦᑎᐊᖅᑐᒥ ᐃᖅᑲᓇᐃᔭᕐᕕᒋᔭᐅᔪᒥ. 

 
ᐅᖃᐱᓗᒃᑐᖅ ᐸᒡᕕᓴᖕᓂᕋᐃᓗᓂ ᑐᓴᖅᑎᑦᑎᔭᕆᐊᖃᖅᐳᖅ ᐸᒡᕕᓴᒃᓯᔪᒥᒃ ᑐᙵᓇᙱᑦᑐᒥᒃ ᐱᓕᕆᐊᖃᕐᓂᖓᓂᒃ 
ᐃᓱᒪᒋᔭᖃᖅᐸᑕᓗ ᖁᐊᖅᓵᕐᓇᕋᔭᙱᓐᓂᖓᓂᒃ ᐊᐱᕆᓗᑎᒃ ᑕᒪᓐᓇ ᓄᖅᑲᖁᓗᒍ. ᑕᐅᑐᒃᑐᕕᓃᑦ 
ᖃᓄᐃᓕᐅᖅᑐᖃᓚᐅᕐᓂᖓᓂᒡᓗ ᐃᓗᓕᖏᑦ ᑎᑎᕋᖅᑕᐅᕙᓪᓕᐊᓂᐊᖅᐳᑦ. 

 
ᑭᓇᑐᐃᓐᓇᑦᑎᐊᖅ (ᐊᐅᓚᑦᑎᔨ/ᑲᒪᔨᒋᔭᐅᔪᖅ ᐃᖅᑲᓇᐃᔭᖅᑎᓘᓐᓃᑦ) ᑕᐃᒪᐃᓐᓇᓱᒋᔭᐅᔪᖅ ᐸᓯᔭᐅᔪᕐᓘᓐᓃᑦ 
ᐸᒡᕕᓴᒃᓯᓂᕐᒥᒃ ᐃᒻᒪᓐᓇᐃᓪᓗᐊᖅᐳᖅ, ᐊᔪᙱᒃᑯᓂ, ᑎᑎᖃᖅᓯᒪᓕᖅᑎᑉᐸᒡᓗᒋᑦ ᐅᖃᖃᑎᒌᖕᓂᕆᔭᐅᔪᑦ, 
ᓇᓗᓇᐃᔭᕐᓗᒋᑦ ᐅᓪᓗᖏᑦ ᖃᓄᐃᓕᐅᕐᓂᕆᔭᐅᔪᓄᑦ, ᐱᑎᑦᑎᓗᑎᒃ ᐃᓗᓕᖏᓐᓂᒃ ᖃᐅᔨᓚᐅᖅᑐᓂᒡᓗ ᐱᑎᑦᑎᓗᑎᒡᓗ 
ᖃᐅᔨᔾᔪᑕᐅᓯᒪᔪᓂᒃ ᐃᑲᔪᖅᑐᐃᔪᓂᒃ ᐸᒡᕕᓴᒡᕕᐅᓂᕐᒧᑦ ᐅᖃᐱᓘᑕᐅᔪᒥᒃ. ᑭᓯᐊᓂᑦᑕᐅᖅ ᐱᔭᒃᓴᕆᔭᐅᔪᖅ 
ᐱᑎᑦᑎᖃᑦᑕᕋᔭᕐᓂᖅ ᐸᒡᕕᓴᒡᕕᐅᙱᑦᑐᒥᒃ ᐃᖅᑲᓇᐃᔭᕐᕕᒋᔭᐅᔪᒥᒃ ᐱᔭᒃᓴᕆᔭᐅᕗᖅ ᐃᖅᑲᓇᐃᔭᕐᕕᒋᔭᐅᔪᒥᑦ, 
ᐃᓚᒋᔭᐅᓪᓗᓂ ᐱᔭᒃᓴᕆᔭᐅᔪᖅ ᖃᐅᔨᓴᖅᓯᓇᔭᕐᓂᖅ ᕿᓂᕋᔭᕐᓂᕐᓗ ᖃᐅᔨᔾᔪᑕᐅᔪᓐᓇᖅᑐᓂᒃ. 

 
ᐃᖅᑲᓇᐃᔭᖅᑐᓕᕆᕙᖕᓂᕐᒧᑦ ᐊᐅᓚᑦᑎᔨᒋᔭᐅᔪᑦ ᑎᒃᑯᐊᖅᓯᒪᔭᖓᓘᓐᓃᑦ ᑐᓴᖅᑎᑦᑎᕙᒃᐳᑦ ᐃᖅᑲᓇᐃᔭᕐᑎᒋᔭᐅᔪᓂᒃ 
ᐊᐅᓚᑦᑎᔨᒋᔭᐅᔪᓂᒡᓗ ᐱᔪᓐᓇᐅᑎᖏᓐᓄᑦ ᑲᒪᒋᔭᒃᓴᕆᔭᖏᓐᓄᓪᓗ ᑖᒃᑯᐊ ᒪᓕᒃᑕᐅᕙᓪᓕᐊᕙᒃᑐᑦ ᐊᑖᒍᑦ. 
ᐊᒻᒪᓗᒃᑲᓐᓂᖅᑕᐅᖅ ᐃᑲᔪᑐᐃᓐᓇᕆᐊᖃᖅᐳᑦ ᐃᖅᑲᓇᐃᔭᖅᑎᓂᒃ ᑎᑎᕋᖅᓯᑎᓪᓗᒋᑦ ᐅᖃᐃᓘᑕᐅᔪᒥᒃ. ᒥᓂᔅᑕᐅᑉ 
ᑐᒡᓕᐊᑕ ᓂᐊᖁᖓ ᐱᓂᐊᖅᐳᖅ ᐊᔾᔨᖏᓐᓂᒃ ᑕᒪᐃᑕ ᐅᖃᐱᓘᑕᐅᔪᓕᒫᑦ ᐱᒋᐊᕐᕕᐅᓯᒪᑎᓪᓗᒍ. ᐸᒡᕕᓴᖕᓂᕋᖅᑕᐅᓯᒪᔪᑦ 
ᐃᓱᒪᒋᔭᖃᖅᑐᑦ ᓈᒻᒪᙱᑦᑐᒃᑯᑦ ᐸᓯᔭᐅᓯᒪᓂᕐᒥᓂᒃ ᑐᓂᓯᔪᓐᓇᕆᕗᑦᑕᐅᖅ ᐅᖃᐱᓘᑕᐅᓯᒪᔪᒥᒃ. 



ᐋᖅᑭᒋᐊᖅᑕᐅᔪᖅ:  ᔭᓄᐊᕆ 7, 2016 
ᒪᒃᐱᖅᑐᒐᖓ 6 7−ᐅᑎᓪᓗᒋᑦ 

 

ᑕᒪᓐᓇ ᐸᒡᕕᓴᒃᑐᖃᕐᓂᖓᓄᑦ ᐅᖃᐱᓘᑕᐅᔪᖅ ᐊᖏᓗᐊᙱᑉᐸᑦ ᐋᖅᑭᒃᓯᒪᓕᖅᑎᑦᑎᓂᕐᒥᒡᓗ ᐱᓕᕆᔪᑲᕈᓐᓇᖅᐸᑦ 
ᑕᐃᒪᓕ ᐃᖅᑲᓇᐃᔭᖅᑐᓕᕆᕙᖕᓂᕐᒧᑦ ᐊᐅᓚᑦᑎᔨᒋᔭᐅᔪᑦ ᑎᒃᑯᐊᖅᓯᒪᔭᖓᓘᓐᓃᑦ ᑲᑎᒪᖁᔨᑐᐃᓐᓇᕆᐊᓖᒃ 
ᑲᑎᖃᑎᒋᓗᒍᓗ ᐱᓂᕐᓗᒡᕕᐅᓯᒪᔪᖅ, ᐸᒡᕕᓴᐃᔪᕕᓂᖅ ᐊᒃᑐᐊᓂᓕᒡᓗ ᑲᒪᔨᒋᔭᐅᔪᖅ ᖃᐅᔨᔪᒪᓗᑎᒃ 
ᐋᖅᑭᒃᓯᒪᓕᖅᑎᑦᑎᓂᕐᒥᒃ ᑎᑭᐅᑎᓯᒪᓕᕈᓐᓇᕐᒪᖔᑕ. 

 
ᑕᒪᓐᓇ ᐱᓕᕆᓂᕆᔭᐅᔪᖅ ᐱᒻᒪᕆᐊᓘᒃᐸᑦ ᑭᓯᐊᓂᓗ ᑕᐃᓐᓇ ᐱᓂᕐᓗᒡᕕᐅᓯᒪᔪᖅ ᐋᖅᑭᒃᓯᒪᓕᖅᑎᑦᑎᔪᒪᒃᐸᑦ ᑕᒪᑐᒥᖓ 
ᐃᓱᒪᒋᔭᒃᓴᒥᒃ ᑕᐃᓐᓇᓗ ᐸᒡᕕᓴᒃᓯᔪᕕᓂᖅ ᐊᖏᖃᑎᖃᖅᐸᑦ ᑕᒪᑐᒧᖓ ᐊᑐᖅᑕᐅᔪᒪᔪᒧᑦ ᑕᒪᓐᓇᓕ ᑕᐃᒪ ᐱᓕᕆᐊᒃᓴᖅ 
ᑐᓂᔭᐅᓕᕋᔭᖅᐳᖅ ᖃᐅᔨᓴᖅᑎᒧᑦ ᑖᓐᓇᓗ ᓇᓗᓇᐃᖅᓯᓕᕋᔭᖅᖢᓂ ᑕᒪᓐᓇ ᐃᓱᒪᒋᔭᒃᓴᖅ 
ᐋᖅᑭᒃᓯᒪᓕᖅᑎᑕᐅᔪᓐᓇᕐᒪᖔᑦ ᐊᖏᖅᑎᑦᑎᓇᓱᒃᑎᒃᑯᑦ ᑕᐃᒪᐃᑦᑕᕆᐊᖃᕈᑎᒡᓘᓐᓃᑦ, ᓱᑰᕐᓗᒍ ᐸᒡᕕᓴᒃᓯᔪᕕᓂᖅ. 
ᑕᐃᓐᓇ ᐊᖏᖅᑎᑦᑎᓇᓱᒃᑎ ᑐᓴᖅᑎᑦᑎᓂᐊᖅᐳᖅ ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᔨᒋᔭᐅᔪᒥᒃ ᑎᓕᓯᒪᔭᖓᓂᒡᓘᓐᓃᑦ 
ᐋᖅᑭᒃᓯᒪᓕᖅᑎᑦᑎᔪᖃᖅᐸᑦ. 

 
ᖃᓄᐃᓕᐅᖅᑐᖃᖅᐸᑦ ᐱᕋᔭᖕᓂᒃᑯᑦ ᐅᖃᐅᓯᐅᓕᕋᔭᖅᐳᖅ ᐸᓖᓯᒃᑯᓐᓄᑦ. ᖃᐅᔨᓴᖅᑎ ᐅᓂᒃᑲᐅᓯᕐᒥᓂ ᐋᖅᑭᒃᓱᐃᓇᔭᖅᐳᑦ 
ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᔨᒋᔭᐅᔪᒧᑦ ᑎᒃᑯᐊᖅᓯᒪᔭᖓᓄᓪᓘᓐᓃᑦ ᑖᓐᓇᓗ ᑲᔪᓯᑎᑦᑎᓕᕋᔭᖅᖢᓂ 
ᓈᒻᒪᒃᑐᓂᒃ ᐱᓕᕆᓂᐅᓇᔭᖅᑐᓂᒃ. 

 
ᑲᑐᔾᔨᖃᑎᒌᑦ ᐊᓱᓯᐊᐃᓴᓐ−ᖑᔪᓪᓗ ᐃᑲᔪᑐᐃᓐᓇᕆᐊᖃᕆᕗᑦᑕᐅᖅ ᐃᖅᑲᓇᐃᔭᖅᑎᒋᔭᐅᔪᓂᒃ, ᑕᒪᒃᑯᐊ ᐃᓚᒋᔭᐅᔪᑦ, 
ᐋᖅᑭᒃᓱᐃᕙᓪᓕᐊᓂᕐᒥᓂ ᐅᖃᐱᓘᑎᒋᔭᒥᓂᒃ ᐃᑲᔪᖅᑐᐃᓂᕐᒧᓪᓘᓐᓃᑦ ᐃᓚᒋᔭᐅᔪᒥᒃ ᐃᓱᒪᒋᔭᖃᖅᓯᒪᔪᒥᒃ ᓈᒻᒪᙱᑦᑐᒃᑯᑦ 
ᐸᓯᔭᐅᓯᒪᓇᓱᒋᓪᓗᑎᒃ. ᑲᑐᔾᔨᖃᑎᒌᑦ ᐊᓲᓯᐊᐃᓴᒋᔭᐅᔪᕐᓘᓐᓃᑦ ᐃᓚᐅᑐᐃᓐᓇᕆᐊᖃᖅᐳᖅ ᑲᑐᔾᔨᖃᑎᒌᖕᓂᒃᑯᑦ 
ᐱᓕᕆᖃᑎᒌᒃᖢᓂ ᖃᐅᔨᓴᕐᓯᓂᕐᒥᒃ ᐅᖃᐱᓘᑕᐅᓯᒪᔪᒥᒃ ᑕᒪᕐᒥᒃ ᐊᖏᖅᐸᑕ ᑕᒪᑐᒧᖓ ᓄᓇᕗᑦ ᒐᕙᒪᒃᑯᖏᓐᓄᑦ, 
ᑲᑐᔾᔨᖃᑎᒌᓄᑦ ᐊᓲᓯᐊᐃᓴᒋᔭᐅᔪᒧᓪᓘᓐᓃᑦ ᑭᒡᒐᖅᑐᐃᔪᒧᑦ ᐅᖃᐱᓗᒃᓯᒪᔪᒥᒃ, ᐅᖃᐱᓗᒃᓯᒪᔪᕐᓗ. 

 
ᖃᐅᔨᓴᖅᑎ, ᐊᔪᕈᓐᓃᖅᓴᖅᓯᒪᑦᑎᐊᕐᓗᓂ ᐃᓅᕗᖅ ᑖᒃᑯᓇᙶᖅᖢᓂ ᐱᓕᕆᕝᕕᒋᔭᐅᔪᒥᑦ ᑖᒃᑯᓇᙶᙱᖦᖢᓂᓘᓐᓃᑦ 
ᒐᕙᒪᒃᑯᓐᓂᓪᓘᓐᓃᑦ, ᐱᓕᕆᐊᖃᖅᐸᒃᐳᖅ ᖃᐅᔨᓴᕐᓂᕆᔭᐅᔪᒥᒃ. ᖃᐅᔨᓴᖅᓯᔪᖅ ᐋᖅᑭᒃᓯᒪᓕᖅᑎᑦᑎᖅᑳᖅᐸᒃᐳᖅ 
ᓯᕗᓪᓕᕐᒥᒃ ᑕᒪᓐᓇ ᐅᖃᐱᓘᑕᐅᔪᖅ ᓴᖅᑭᓚᐅᑎᒻᒪᖔᑦ ᓴᖅᑭᓚᐅᕐᒪᖔᓪᓘᓐᓃᑦ ᐱᓕᕆᓂᕆᔭᖏᓐᓂᑦ ᑲᒪᔨᒋᔭᐅᔫᑉ 
ᓈᒻᒪᒃᑐᓂ ᖃᓄᐃᓕᐅᖁᔨᓂᖃᖅᐸᒡᓗᓂ ᖄᒃᑲᓐᓂᐊᒍᑦ ᐸᒡᕕᓴᒡᕕᖃᕐᓂᕐᒧᑦ ᑐᑭᖓᓂᒃ ᑖᔅᓱᒪ ᐊᑐᐊᒐᕆᔭᐅᔫᑉ, 
ᐊᐃᕐᐸᖓᒍᑦ, ᑕᒪᓐᓇ ᐅᖃᐱᓘᑕᐅᔪᖅ ᐋᖅᑭᒃᓯᒪᓕᖅᑎᑕᐅᑐᐃᓐᓇᕆᐊᖃᕐᒪᖔᑦ ᐊᖏᖃᑎᒌᒃᑎᑦᑎᓇᓱᒃᑎᒃᑯᑦ, 
ᐱᖓᔪᖓᒡᒍᓪᓘᓐᓃᑦ, ᑲᒪᒋᔭᐅᓪᓗᐊᕐᒪᖓᑦ ᓱᑰᖅᓯᓂᒃᑯᑦ ᐊᑐᖅᑕᐅᓇᔭᖅᑐᓂᒃ ᑖᔅᓱᒧᖓ ᐸᒡᕕᓴᒃᓯᓯᒪᔪᒧᑦ 
ᐅᖃᐅᓯᐅᓗᓂᓘᓐᓃᑦ ᐸᓖᓯᒃᑯᓐᓄᑦ. 

 
ᐊᖏᖃᑎᒌᒃᑎᑦᑎᓇᓱᒃᑎ ᐱᓕᕆᖃᑎᖃᖅᐸᒃᐳᖅ ᐱᓕᕆᖃᑎᒌᒃᑐᓂᒃ ᐋᖅᑭᒃᓯᒪᓕᖅᑎᑦᑎᓇᓱᒃᖢᓂ 
ᐊᑲᐅᙱᓕᐅᕈᑎᒋᔭᐅᔪᓂᒃ ᓴᖅᑭᔮᓕᖅᑎᑦᑎᓂᒃᑯᑦ ᑭᒃᑯᑐᐃᓐᓇᓄᑦ ᐊᖏᖅᑕᐅᓯᒪᔪᓐᓇᖅᑐᒥᒃ ᐋᖅᑭᒃᓯᒪᓕᕈᑎᒥᒃ. 

 

ᐱᔪᓐᓇᐅᑎᒋᔭᐅᔪᖅ ᓯᕗᓕᖅᑎᓂᑦ ᑲᑎᒪᔨᓂᑦ 
 
ᑕᕝᕙᓂ ᐊᑐᐊᒐᕆᔭᐅᔪᓂ ᖃᓄᑐᐃᓐᓇᖅ ᐃᓱᒪᒋᔭᔪᖃᔾᔮᙱᓚᖅ ᐃᓱᓕᑦᑕᖅᑎᑦᓂᖓᓂᒃ ᐱᔪᓐᓇᐅᑎᒋᔭᐅᔪᓂᒃ 
ᓯᕗᓕᖅᑎᓂᑦ ᑲᑎᒪᔨᓂᑦ ᐋᖅᑭᒃᓯᒪᓕᖅᑎᑦᑎᔪᓐᓇᖅᖢᑎᒃ ᐱᓕᕆᐊᖃᓕᕈᓐᓇᖅᖢᑎᒡᓘᓐᓃᑦ ᐱᔾᔪᑎᖃᕐᓗᑎᒃ 
ᐊᑐᖅᑕᐅᔭᕆᐊᖃᖅᐸᒃᑐᓂᒃ ᐸᒡᕕᓴᒡᕕᖃᖅᐸᙱᓐᓂᕐᒧᑦ ᐃᖅᑲᓇᐃᔭᕐᕕᒋᔭᐅᔪᒥ ᐊᑐᐊᒐᕆᔭᐅᓇᔭᖅᑐᒥᒃ, 
ᐊᑐᖅᑕᐅᔭᕆᐊᓖᑦ ᑕᕝᕙᓂ ᐊᑐᐊᒐᕐᒥ ᓯᓚᑎᖏᑦᑎᒍᑦ. 

 

ᐊᒃᑐᐊᓂᓖᑦ ᐱᖁᔭᐃᑦ ᐱᔪᓐᓇᐅᑎᓖᓪᓗ 
 
ᑭᒃᑯᑐᐃᓐᓇᓂᒃ ᐱᔨᑦᑎᕋᕐᕕᖃᖅᐸᖕᓂᕐᒧᑦ ᐱᖁᔭᖅ 

 

ᑲᓇᑕᒥᐅᓂ ᐃᓄᐃᑦ ᐱᔪᓐᓴᐅᑎᖃᕐᓂᖏᓐᓄᑦ ᐱᖁᔭᖅ 



ᐋᖅᑭᒋᐊᖅᑕᐅᔪᖅ:  ᔭᓄᐊᕆ 7, 2016 
ᒪᒃᐱᖅᑐᒐᖓ 7 7−ᐅᑎᓪᓗᒋᑦ 

 

ᓄᓇᕘᒥ ᐃᓄᐃᑦ ᐱᔪᓐᓇᐅᑎᖃᕐᓂᖏᓐᓄᑦ ᐱᖁᔭᖅ 
 

ᑲᑐᔾᔨᖃᑎᒌᒍᑕᐅᓪᓗᓂ ᐊᖏᖃᑎᒌᒍᑕᐅᓯᒪᔪᖅ - ᓄᓇᕘᒥ ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖓᑦ 
 

ᑲᑐᔾᔨᖃᑎᒌᒍᑕᐅᓪᓗᓂ ᐊᖏᖃᑎᒌᒍᑕᐅᓯᒪᔪᖅ - ᓄᓇᕘᒥ ᐃᓕᓴᐃᔩᑦ ᑲᑐᔾᔨᖃᑎᒌᖓᑦ 
 

ᒪᒃᐱᖅᑐᒐᖅ – ᑭᑭᑕᐅᓯᒪᔪᑦ ᐃᖅᑲᓇᐃᔭᖅᑏᑦ 
 

ᒪᒃᐱᖅᑐᒐᖅ – ᖁᑦᑎᒃᑐᒦᓐᓂᖅᓴᐃᑦ ᐊᐅᓚᑦᑎᔩᑦ 
 

ᐊᑐᕈᓐᓇᕐᓂᖅ ᑐᓴᖅᑕᐅᔪᒃᓴᓂᒃ ᓴᐳᔾᔨᓯᒪᓂᕐᓗ ᖃᐅᔨᔭᐅᔭᕆᐊᖃᙱᑦᑐᓄᑦ ᐱᖁᔭᕐᒥᒃ 
 

ᐃᓄᖕᓂᒃ ᐃᖅᑲᓇᐃᔭᖅᑎᖃᖅᐸᖕᓂᕐᒧᑦ ᒪᒃᐃᖅᑐᒐᖅ 
ᑎᑎᕋᖅᓯᒪᓂᖓ 701 – ᓈᒻᒪᒃᓴᙱᓐᓂᕋᖅᑐᑦ ᐅᖃᐱᓘᑕᐅᔪᓪᓗ 
ᑎᑎᕋᖅᓯᒪᓂᖓ 801 – ᐃᖅᑲᓇᐃᔭᖅᑏᑦ ᓱᑰᖅᑕᐅᕙᖕᓂᖏᓐᓄᑦ 
ᑎᑎᕋᖅᓯᒪᓂᖓ 1010 – ᐸᒡᕕᓴᒡᕕᐅᕙᙱᑦᑎᐊᖅᖢᓂ ᐃᖅᑲᓇᐃᔭᕐᕕᒃ 
ᑎᑎᕋᖅᓯᒪᓂᖓ 1609 – ᓴᐳᔾᔨᓯᒪᓂᖅ ᐱᓕᕆᕝᕕᐅᓇᔭᕐᓂᕐᒥᒃ 
ᑎᑎᕋᖅᓯᒪᓂᖓ 1018 –ᐃᖅᑲᓇᐃᔭᕐᕕᒋᔭᐅᔪᓂ ᐊᑲᐅᙱᓕᐅᕐᓂᕐᒧᑦ ᐋᐆᓚᑦᑎᓂᖅ 

 
ᐊᑐᖅᑕᐅᓂᖓᑕ ᐅᓪᓗᐊ 

 
ᑖᓐᓇ ᐊᑐᐊᒐᖅ ᐊᑐᖅᑕᐅᔪᓐᓇᕐᓂᐊᖅᐳᖅ ᑭᓯᐊᓂ ᓄᑖᙳᕆᐊᖅᑎᑕᐅᒍᓂ ᐊᓯᔾᔨᖅᑕᐅᒍᓂᓘᓐᓃᑦ. ᑖᓐᓇ ᐊᑐᐊᒐᖅ 
ᕿᒥᕐᕈᐊᑦᑕᐅᒃᑲᓐᓂᓛᖅᐳᖅ ᐊᕐᕌᒍᐃᑦ ᑕᓪᓕᒪᐃᑦ 5 ᐃᓗᐊᓂ ᐅᓪᓗᐊᑕ ᐊᑎᓕᐅᖅᑕᐅᕝᕕᒋᓚᐅᖅᑖᑕ. 

 
 
 
 
 

ᒪᓕᒐᓕᐅᖅᑎ ᐲᑕ ᑕᑉᑑᓇ ᐅᓪᓗᐊ 
ᓯᕗᓕᖅᑎ 

